
Өзектілігі:  қазіргі уақытта Қазақстанда ауылдық жерлерде жалпы халықтың 40% - 

дан астамы тұрады, олардың негізгі табыс көзі ауыл шаруашылығы кәсіпшілігі немесе 

онымен байланысты экономикалық қызмет болып табылады. Бұл ретте аграрлық салада 

жұмыспен қамтылғандардың табысы ең аз болып табылады. Мысалы, ауыл шаруашылығы 

қызметкерлерінің жалақысы экономиканың барлық секторлары бойынша орташа 

жалақының жартысынан сәл астамын құрайды. Сондықтан кедейлік мәселесі, ең алдымен, 

ауыл тұрғындарына қатысты. Елдің ауылдық аймақтарында ауылшаруашылық өндірісі 

үшін табиғи ресурстардың шектеулі болуы кедейлікпен күресу мүмкіндіктерін шектейтін 

негізгі факторлардың бірі болып табылады. Ауыл тұрғындарының әл-ауқаты мен 

ресурстардың (жер, су, мал, машиналар) қол жетімділігі арасында айтарлықтай корреляция 

бар. 

Қазіргі уақытта Солтүстік Қазақстанның ауылдық округтерінде әлеуметтік-

экономикалық қатынастарды оңтайландыру бойынша жүйелі зерттеулердің жетіспеушілігі 

қатты сезілуде. Қазақстанның қазіргі жағдайларын ескере отырып, ауылдық аумақтық 

жүйелердің оңтайлы әлеуметтік-экономикалық модельдерін қалыптастыру үшін адами, 

агроэкологиялық, Әлеуметтік және нарықтық факторларды интеграциялау жолдары мен 

тәсілдері қайта қарауды талап етеді.  

Күтілетін нәтижелердің практикалық маңыздылығы ауылдық аудандарда өмір сүру 

деңгейін арттыруға, жұмыссыздық пен әлеуметтік шиеленісті төмендетуге, көші-қон 

ағындарын оңтайландыруға ықпал ететін ауылдық округтердің оңтайлы экономикалық 

модельдерін және өңірлік әлеуметтік-экономикалық бағдарламаларды қалыптастыру 

бойынша ұсынымдарды әзірлеуден тұрады.  

Көзделіп отырған негізгі мәселе - ауыл халқының әл-ауқатын арттыру және 

теңестіру. 

 

Жобаның мақсаты: ауылдық округтерді дамытудың оңтайлы 

әлеуметтікэкономикалық модельдерін қалыптастыру бойынша іс-шаралар және талдау 

әдіснамасын әзірлеу. 

 

 2021-2023 жылдары алынған ғылыми-практикалық нәтижелер: 

1) ауылдық округтің үй шаруашылықтары бойынша ресурстармен қамтамасыз етуді және 

ресурстарды бөлудің біркелкілігін бағалаудың әдістемелік тәсілдері мен рәсімдері; 

2) ауылдық округтің ауыл тұрғындары арасында экономикалық ресурстардың 

қолжетімділігін, табыстардың бөліну деңгейі мен біркелкілігін бағалаудың әдістемелік 

тәсілдері мен рәсімдері; 

3) ресурстармен қамтамасыз етудің үй шаруашылықтарының экономикалық қызметіне 

әсерін өзара байланысты сипаттауға және сандық бағалауға арналған теңдеулер кешені; 

4) ауылдық округтің экономикалық ресурстарын кешенді бағалаудың экономикалық-

математикалық моделі, ауылдық округтің экономикалық әлеуетін есептеу және кешенді 

бағалау берілді; 

5) неғұрлым перспективалы өнім брендтерін есептеу және экономикалық бағалау және 

ауылдық округтегі жеке шаруашылықтар арасындағы экономикалық байланыстарды 

ұйымдастыру нысандары, ауылдық округтің оңтайлы экономикалық моделі; 

6) ауылдық округ тұрғындары арасында табыстардың бөлінуінің біркелкілігін, өсу 

процестерін және әл-ауқат деңгейін теңестіруді қадағалау жөніндегі ұсынымдар. 

